
(த⁴நிஷ்ட²கோஶஶ்ரேஷ்டி²ந:பா⁴ர்யயாஸ்நேஹலதிகயா க்ரு’தம் புருஷோத்தமஸ்தோத்ரம்0)
அதா²ऽஸ்ய புத்ரா: புத்ர்யஶ்ச பத்நீ ஸாத்⁴வீ ஸத⁴ர்மிணீ ॥ 27॥
நாம்நா ஸ்நேஹலதாதே³வீ ஶுஶோச ஸ்வபதிஸ்தி²திம் ।
மஹாபா⁴க³வதீ பத்நீ ப⁴ஜதே ஶ்ரீஹரிம் து மாம் ॥ 28॥
ப்ரார்த²யத்யேவ பூஜாயாம் பத்யுர்த⁴ர்மஸ்ய ரக்ஷணம் ।
அத⁴ர்மஸ்ய பரித்யாக³ம் யஶ: கீர்திம் ஸுவம்ஶஜாம் ॥ 29॥
பா³லக்ரு’ஷ்ண ஹரே க்ரு’ஷ்ண புருஷோத்தம மாத⁴வ ।
தவ ப⁴க்தஸ்ய சித்தே யச்சாஞ்சல்யம் தத்ப்ரஶாமய ॥ 30॥
அநாதி³ஶ்ரீக்ரு’ஷ்ண நாராயண ஶ்ரீகாந்த கேஶவ ।
மம பத்யுர்வ்யவாயஸ்ய வ்யஸநம் த்வம் ப்ரமோசய ॥ 31॥
ராஜாऽபி தவ ப⁴க்த:ஸ்யாத்ததா² க்ரு’ஷ்ண விதே⁴ஹி ச ।
க³ணிகா அபி ப⁴க்தா:ஸ்யுர்யதா² தே பரமாத்மந:॥ 32॥
ப்ரஜாஶ்சாபி ச ப⁴க்தா:ஸ்யுஸ்ததா² க்ரு’ஷ்ண க்ரு’பாம் குரு ।
வ்ரதம் சாத்³யதி³நாத்தேऽஹம் வர்ஷாந்தம் த்வேகபோ⁴ஜநம் ॥ 33॥
கரிஷ்யே ச ததா²ஸாது⁴ஸதீஸேவா ஸமாஹிதா ।
ப்ரத்யஹம் பூஜநம் தே ச கரிஷ்யே க⁴டிகாவதி⁴ம் ॥ 34॥
ஷோட³ஶைருபசாரைஶ்ச காரயிஷ்யே து ஸூதகே ।
ப்ரேங்கா²ம் ஸ்வர்ணமயீம் சாபி மூர்திம் ஸ்வர்ணமயீம் ச தே ॥ 35॥
காரயிஷ்யே ஶ்ரியா யுக்தாம் ராத⁴யா ரமயா யுதாம் ।
பத்³மாவத்யா யுதாம் யுக்தாம் மாணிக்யயா ச ஶோப⁴நாம் ॥ 36॥
லக்ஷ்ம்யா யுக்தாம் ததா² ரம்யாம் விபூ⁴ஷாட்⁴யாம் ஸுயௌவநாம் ।
ஶய்யாபர்யங்கமேவாபி காரயிஷ்யே ஶுபோ⁴த்தமாம் ॥ 37॥
ஸ்வர்ணராஜதஜந்யம் ச தவோபகரணாந்யபி ।

வ்யஜநே சாமரே ச²த்ரம் பாது³கே பூ⁴ஷணாநி ச ॥ 38॥
காரயிஷ்யே ஸ்வர்ணரத்நமயாநி தவ துஷ்டயே ।
நித்யம் ஸுக³ந்த⁴ஸாரைஶ்ச தைலஸாரைஶ்ச மர்த³நம் ॥ 39॥
அப்⁴யஞ்ஜநம் த்³ரவைஶ்சாபி பூஜநம் துளஸீத³லை: ।
நைவேத்³யம் க்⁴ரு’தமிஷ்டாநை: காரயிஷ்யேऽதிதுஷ்டயே ॥ 40॥
தவோத்ஸவாந் காரயிஷ்யே வார்ஷிகாந் காந்த கேஶவ ।
வணிஜம் மே பதிம் வாராங்க³நாவ்யஸநாந்மோசய ॥ 41॥
ஏஷா தே ஶரணம் ப்ராப்தா பதிதா தவ பாத³யோ: ।
மம பத்யுஸ்து பாபாநி ப்ரஜ்வாலய ப்ரியம் குரு ॥ 42॥
இத்யுக்த்வா ஸ்நேஹலதிகா தீ³போத்ஸவீதி³நே ஹரே: ।
க்ரு’த்வா மே பூஜநம் சாப்யாஸம்வத்ஸரம் வ்ரதம் வ்யதா⁴த் ॥ 43॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

192-அத்⁴யாயாந்தர்க³தம் த⁴நிஷ்ட²கோஶஶ்ரேஷ்டி²ந: பா⁴ர்யயா
ஸ்நேஹலதிகயா க்ரு’தம் புருஷோத்தமஸ்தோத்ரம் ஸம்பூர்ணம் ।

லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 192/27-43॥

